
　〈按宋忠錦衣指揮使有智勇名洪武中䟽收百户　上稱其直討西夷有功已死難子諒戍死〉

命都御史暴昭等二十四人充訪採使廵行天下問民閒

疾苦賞廉平吏黜貪墨不職者得便宜行事暴昭採訪北

平具得燕籓情事密封以聞力請爲之備

　〈按昭山西人後掌平燕布政司事靖難兵入城昭破執不屈至去齒截手足乃口絕〉

京師地震求直言御史尹昌𨺚上䟽言奸臣專政陰盛陽

微謫見于天是以地震執政惡之出知福寧縣　上曰求

直言而以直棄之人將不食吾餘命復原官

　〈按靖難兵南下昌𨺚上言今日事勢日去而北來章奏言周公輔成王不若罷兵息戰許其入朝彼旣欲申大〉

　〈義于天下不應便相違戾設有蹉跌便須讓位不失守藩若沉吟不斷恐禍至無日進退無據雖求爲丹徒布〉

　〈衣不可得矣不報革命日昌隆名在奸籍驅出就義乃當陛大呼曰有奏牘在可覆也檢有之曰火燒頭早從〉

　〈此言南北生靈受禍不若是酷遂貸昌𨺚以爲北平行部主事後坐吕震誣死昌隆太和人〉

四月湘王栢有罪自焚死先是湘王僞造寶鈔兼殘虐殺

人　上降勑切責召之王怒焚其宮室美人已而乘馬執

弓躍入火而死○齊府人曾名深上變吿廢齊王榑爲庶

人○幽代王桂岷王楩于其國並廢爲庶人

五月以戴德𢑱爲左拾遺宋徵爲宗人府經歷王叔英爲

翰林修撰

　〈按德彞奉化人與方黃同此兵事後不屈死之宋徵數言敢曹瑞將失待懷二心靖難後縛至不屈然王叔英〉

　〈黃岩人與孝孺同徵薦爲漢陽知縣　上卽位召入上資治八策皆援古證今可見行事靖雖兵過江于叔英〉

--

　〈奉詔舉兵至廣德聞變會齊泰亦奔至田抱慟哭期後舉已而知事不可爲沐浴衣冠書絕命詞裾中自縊于〉

　〈玄妙觀之銀杏樹有周粟豈不佳所見良獨偏之句題其案曰生旣久矣木有補于當時死亦徒然庤無慙于〉

　〈後世墓在祠由麓嘉靖中編修鄒守益謫判廣德祠祀叔英妻金繫獄死女三同走井死有貞烈祠叔英所著〉

　〈有靜學臺〉

以趙諒爲留守左衛指揮僉事時時奉密命往來軍中諒

能效職〈諒開平王明壯勇知方　上信任之〉

六月召解縉爲翰林待詔○詔讓燕時朝廷深疑燕　文

皇因託疾佯狂走臥久之被讓遂稱病大暑圍爐摇顫曰

寒甚宫中亦杖而行朝廷稍不爲意誠逄辰吿昺貴曰殿

下本無恙公等勿懈防恐一旦不可測貴等謀益急○遣

中官逮燕府官屬

七月壬申燕府靖難兵起掌北平布政司事工部侍郎張

昺都指揮使謝貴彭二燕府長史葛誠伴讀余逢辰死之

先是　文皇稱疾不出每問僧道衍起義期對未可至是

遣逮官屬又密敕張信手致　文皇信驚吿母母曰不可

若父嘗言王氣在燕分王者不死非女所能執也不如轉

禍爲福信因請見　文皇陽爲感風不能言信曰殿下果

有事當以吿臣　文皇稱疾益堅信曰王果無意乎臣奉

密勑在此當就執　文皇始誠吿之且曰生我一家命者

子也疾召道衍謀事忽然檐瓦墮地碎　文皇不懌道衍

